
Аялаймын сені, Қызылорда!

Бюджеттің Бүйірі тоқ
Жыл сайын қала бюджеті артып келеді. Бюджеттің бүйірі тоқ болса, қала тіршілігінің өңі кіре 

беретіні анық. Биыл да қала бюджетіне көңіл толатындай.
 – Жыл басында қала бюджеті 58,2 млрд теңгемен бекітілген еді. Президенттің, Үкіметтің 

қолдауының арқасында және облыс әкімінің үйлестіруімен бүгінде бюджет көлемі 107,9 млрд 
теңгеге жетіп, 49,7 млрд теңгеге  артты, – дейді шаһар басшысы.

Айта кетелік, қала бюджетінің 70 пайыздан астамы құрылыс, жол және коммуналдық 
шаруашылық саласына бағытталса,  мұнан бөлек әлеуметтік қамсыздандыру саласына басымдық 
берілген.

Нәтижелі жұмыс Бар
«Балапанды күзде санайды» демекші, қала бойынша барлық сала көрсеткішінде өсім бар екені 

қала әкімінің баяндамасында келтірілген сандардан байқалады. Атап айтқанда, негізгі капиталға 
салынған инвестиция көлемі 8 айда 167,3 млрд теңгені құрап, өткен жылдың сәйкес кезеңімен 
салыстырғанда 18,4 пайызға артса, құрылыс жұмыстарының көлемі 57,7 млрд теңгені құрап, тиісті 
кезеңмен салыстырғанда 45 пайызға өскен. Ауыл шаруашылығы саласында жалпы өнім көлемі 
4 млрд теңгені құрап, өткен жылдың салыстырмалы кезеңімен 3,2 пайызға, бөлшек сауда көлемі 
278,3 млрд теңгені құрап, 4 пайызға артқан.

Қалаға қарасты шаруашылықтарда егін еккен елдің еңбегі де нәтижесіз емес. Биыл 8 298 гектар 
жерге ауыл шаруашылығы дақылы егіліп, қазіргі таңда 3 856 гектар күріш толығымен орылып, 
бастырылды. Орта өнім 51,5 центнерді құрап отыр. Мал шаруашылығында да айтарлықтай өсім 
бар екені байқалады.

Қазір ақпарат алу көзі көп. Елдің сөзі бар, әлеуметтік 
желі жазбалары бар, іссапардан түйгеніміз бар, аймақ
тарды дамытудың динамикалық деңгейін дөп басуға 
болады. Өңірлерді әлеуметтікэкономикалық жағынан 
өркендетудің тиімділігімен қатар, абаттандыру, сани
тарлық тазалықты сақтау бағытындағы Президент тапсыр
масы пәрменді түрде орындалуы шарт. 

Осы орайда сөз қозғар болсақ, қазір Қызылорда 
облысының даму қарқыны айрықша айтуға тұрарлық. 
Сыр өңірі жыл басынан бері барлық макроэкономикалық 
көрсеткіштер бойынша республикада көш бастап келеді. 
Халықтың сапалы өмір сүруі үшін ауылдарға 90 пайыз 
газдандыру жүрді, үш ауысымды мектеп жоқ. Білім, 
медицина ұйымдарымен, спорт мекемелерімен толық 
қамтылған және қолжетімді.

Соңғы кезеңде Қызылорда қаласының көлемі бірнеше 
есе ұлғайды. Сырдарияның сол жағалауы жаңа қалаға 
айналды. Халық сұранысына сай әлеуметтік нысандар 
қарқынды жүргізілуде. «Наурыз» елді мекені мен 
«Сабалақ» саяжайы тұрғындарының тығыздығы артты. 
Халық санында да өсім бар. Бүгінде қала халқының саны 
360 мыңнан асты. Демек, жайлы өмір мен жұмыспен 
қамту мәселесінің орнықты дамуға көшкенін көрсетеді.

Жақында Еңбек күні қарсаңында өткен өте өзекті 
шарада аймақтағы коммуналдық мекемелерге 52 жаңа 

арнайы техниканың кілті табысталғанына куә бол
дық. Сондайақ денсаулық сақтау мекемелеріне 

74 санитарлық автокөлік табысталды.
Елді мекендерді дамыту, оның ішінде, 

ауылдың тұрмыстіршілігін жақсарту, 
көркейтукөгалдандыру бағытында 

атқарылған жұмыстарды ынта
ландыру, бағалау мақсатында 

Қызылорда облысында был
тырдан бері «Үлгілі елді 

мекен» облыстық кон
курсы қолға алын

ған.

Осындай озық істердің арқасында Қызылорда 
қаласы еліміздегі ең таза қалалардың бірі болды десек 
жаңылмаймыз. Мұны әлеуметтік желіде өзге аймақтардан 
келген қонақтар да айтып жүр. 

Сондайақ биыл Қызылорда қаласының жолкөлік 
инфрақұрылымын дамытуда ауқымды жобалар жүзеге 
асырылуда. Көшелер кеңейіп, төрт жолақты жолға ай
налуда. Қызылорда қаласына, оған қарасты кент және 
ауылдық округтердегі 100ге жуық көшеге орташа жөндеу, 
қайта жаңғырту, жол және көпір құрылыстарын және 
абаттандыру, жаяу жүргіншілер жолын салу жұмыстары 
жүргізілуде. Мұның аясында жұмыссыздықты жоюға 
бағытталған шаралар қамтылуда. 

Сондайақ облыс орталығының озық сәулеттік үлгі
сін қалыптастыру, заманауи келбетін айшықтау мақ
сатында көшелердің бойын, көп қабатты тұрғын үй
лердің аулаларын абаттандыру қарқынды жүргізілуде. 
Қаладағы 60 көпқабатты тұрғын үйдің қасбеттері 
линеарлық панельмен қапталып, қала көркін аша түсті. 
Бұл жұмыстарға негізінен демеушілердің қаржысы тар
тылғаны құптарлық іс. Бүгінде облыс орталығынан абат
тандырудың айшықты қадамын аңғару қиын емес. 

Қызылорда қаласында жолаушылар тасымалын жақ
сарту мақсатында 202223 жылдары лизингке 300 дана 
автобус алынса, биыл экотакси қызметі іске қосылды.

Қызылорда қаласын өркендету жолында да демеушілер 
үлесі орасан зор. Бүгінгі нарықпен бағамдар болсақ, 
демеушілердің 60 млрд теңгеден астам қаржысымен қала 
үшін өте қажетті әлеуметтік нысандар салынған. Солардың 
ішінде «Анаға тағзым» орталығы, орталық алаңның 
жаңғыртылуы, 350 орындық заманауи оқушылар сарайы 
толық аяқталды. Сондайақ «Қорқыт ата» әуежайының 
жаңа терминалы аяқталуға жақындаса, музыкалық кол
ледждің оқу ғимараты мен жатақханасының құрылысы 
жүйелі жүргізілуде. 

Қызылорда облысының әкімі Нұрлыбек Машбекұлы 
Нәлібаевтың басшылығымен облыс экономикасына 
инвес тициялық түсімдердің артуы, құрылыс қарқынының 
өсуі, аграрлық саладағы жетістіктер – өңірдің нақты даму 
көрсеткішін айқындайды. 

Облыстың аграрлық өңірден индустриялықаграрлық 
аймаққа айналуы – еңбек ырғағын бір сәтке баяулатпаған 
жерлестеріміздің бірлігімен келген жетістік.

Қызылорда қаласының тұрғындарын қала күні 
мерекесімен құттықтаймын!

Барша сырбойылықтарға берекебірлік, ырыс
несібе,  еңбектеріне толағай табыс тілеймін!

руслан  рүстемов, 
   Сенат депутаты

Бүгінде ұлттық киімдерімізге елдің 
назары түсе бастады. Әсіресе жастар  қазақы 
нақышта оюөрнекті киім үлгісін брендке 
айналдырып, тек наурыз мерекесінде оқта
текте киілетін шапантақиялар  бүгінде 
дүкен сөрелерінің сәнін келтіруде.  Заман 
талабына сай бейімделіп, ұлттық өнімді 
жарыққа шығарып, оюөрнекпен сән беріп, 
оны кәсіпке айналдырып жүрген Жазира 
Рамазанның еңбегі ел үлгі ететіндей. 

Күнделікті киетін киіміміз арқылы 
ұлт тық болмысымызды айшықтауға бола
тынын қаперге алған кәсіпкер  «QOLONER 
BREND by Zhazira Ramazan» брендімен 
түрлі дизайн дағы қазақтың ұлттық на
қыштағы киімдерін тігуде. 

Биыл қала тұрғыны «Бастау Бизнес» 
жобасы шеңберінде 1476800 теңге көлемін де 
мемлекеттік грантқа ие болып, түрлі құрал
жабдықтар сатып алған. Осылайша, ісінің 
алға басуына серпін берген мемлекеттік 
бағдарламаның қолдауын сезінді.

– 23 ай бұрын грант қаражаты қолыма 
тиді. Оған тігін мен кестелеу машинкасын 
сатып алдым. Әлеуметтік кәсіпкер статусын 
алдым. Бұл кәсіппен айналысқаныма 9 жыл 
болды. Инстаграм әлеуметтік желісі шық 
қаннан бері кәсіпті тұрақты жүргізіп ке
лемін. Тұрақты тұтынушыларым өте көп. 
Ауылаймақтарда, басқа қалаларда да өнім
деріме сұраныс бар. 56 жылдан бері қалада 
өтетін қолөнершілер көрмелеріне әр мереке 
сайын қатысып жүрмін. Мақса тым – ұлттық 
киімдерді жаңа стильде, заманауи үлгіде  
жаңғырту. Дизайнын да өзім сыза мын. 
Мұнымен қоса түрлітүсті әдемі тастардан 
шашқа тағатын әшекейлер, сәндік бұйымдар 
жасаймын. Негізі алғашқыда моншақ, алқа 
тізуден кәсіп бастадым. «Қолөнер шебері 
емессіз бе?» деп жұрт сол қырымнан мені 
көп таниды. Түсі, түрі, оюөрнегі келіскен, 
сапалы ұлттық киімкешекке тапсырыс 
көбіне әлеуметтік желідегі парақшам 
арқылы қабылданады. Ұлттық киімді 
фотосессия жасауға немесе мерекелік 
ісшараларға киюге жалға беремін. 
Этностильдегі киімнен бөлек, матадан 
тігілген сөмке, жастықтардың да түртүрін 
тігемін.  Бұл өнер менің жаныма шабыт 
береді. Тігін тігу адамды шыдамдылыққа, 
сабырға, еңбексүйгіштікке жетелейді. Бала 
кезден тігуге, тоқуға әуес болдым. Бала 
арманым орындалып, жүзеге асқанына 
қуаныштымын. Мемлекеттің беріп жатқан 
қамқорлығына дән ризамын. Болашақта 
кәсібімді үлкейтіп, емдік көрпелер әзір
лейтін шеберхана ашқым келеді. Ол үшін 5 
миллион теңгеге дейін берілетін мемлекеттік 
грантқа қатысуды жоспарлап отырмын. 
Бұл мақсатта инновациялық жоба әзірлеп 
жатырмын, – дейді шебер.

                 Г. асқарқыЗы

Тарихы терең, болашағы жарқын Қызылорда!

2-бетте

қала күні. жыл сайын 
қызылордалықтар күз мезгілінде қала 
күні мерекесін тойлайды. әр адамның 

өз туған күнінде бір жасқа есейгенін, бір 
жылда нендей іс бітіргеніне есеп беретіні 

секілді, қала күні мерекесі де қалада жыл 
бойы атқарылған жұмыстың нәтижесін 

саралайтын уақыт. Бір ай бойы тойланған 
қала күні мерекесінде  ел игілігі үшін 

жасалған игі істерді тұрғындар сезінуі 
тиіс. мерекенің мәні де осында. сонымен, 
қала тарихында тағы бір жылды еңсерген 

қызылорда қаласының айтулы күнінде 
ауыз толтырып айтарлықтай қандай 

жетістіктер бар? осы аптада халық 
қалаулыларының алдында есеп берген 

шаһар басшысы Нұржан ахатов сырдың 
бас қаласында ауқымды жобалар жүзеге 

асып жатқанын тілге тиек етті.

Жазира РАМАЗАНҚЫЗЫ,  
кәсіпкер   

Емдік көрпе 
тіксем деймін

АлАшқА Алтын бесік  болғАн  сыр елі

өЗіМіЗдің өНіМ

қазыналы қаратау мен ақиық аралдың арасындағы 
тарихи құндылыққа толы атамекеніміз біз үшін қасиетті де 

қастерлі. сыр – алаштың анасы, 
халқымыздың панасы. 

сыр өңірі – талай ғасыр өркениет өлкесі 
болған Шірік-рабат,  жанкент, сығанақ секілді 

байырғы астаналар қоныс тепкен, қазақ 
елінің алғашқы астанасы қызылорда 

қаласы орныққан киелі жер. 
алаш ардақтыларына алтын 

бесік болған сыр өңірі бүгінде 
мемлекет басшысының 

қолдауымен ерекше 
қарқында дамып, кемел 

келешекке қарай 
өркендеп келеді. 

Бұл – 
тәуелсіздіктің 

жемісі.

маңдайы күнге күйіп, табаны жерге тілінген шаруалардың ала 
жаздайғы еңбегі еленіп, құрмет төріне шығар «алтын күз» салтанатты 

шарасы өтті. оған облыс әкімі Нұрлыбек Нәлібаев қатысып, сала 
озаттарын марапаттады. қала, аудан әкімдері, сала ардагерлері, еңбек 

озаттары, басқарма басшылары мен шаруашылық өкілдері де қадірлі кештің 
мейманы болды. 
Биылғы күз мерекесінің орны бөлек, қос тойы қабат келер қазақы дәстүрмен 

«алтын күз» салтанатты жиынында қызылорда облысының орман шаруашылығының 
құрылғанына 90 жыл толуы да ерекше аталып өтті.

берекелі күздің молшылық мерекесі

3-бетте

Ақмешіт АптАлығы

Кәсіпте 
БереКе Бар

Қызылорда қаласында шағын 
және орта кәсіпкерлікпен айналы

сатын 34643 нысан тіркелген. Кәсіпкер
лікті қолдау мақса тында мемлекеттік 

бағдарламалардың игілігі арқасында шағын 
кәсіп өркен жайып келеді.
– Биыл «Ауыл аманаты» жобасы аясында облыс

қа 4,6 млрд теңге қаралып, оның 612,8 млн теңге қаржы 
Қызылорда қаласына лимит түрінде берілген. Бүгін де 

«Байқоңыр» АҚ арқылы 142,13 млн теңгеге 16 жоба мақұлда
нып, оның 111,8 млн теңгені құрайтын 12 жоба  қаржылан

дырылды, – дейді қала әкімі Н.Ахатов.
Мұнан бөлек, ауыл шаруашылығы өнімдерін өңдеуді дамыту 

мақса тында «Қызылорда» өңірлік инвестициялық орталығы» микро
қаржы ұйымының бақылау кеңесінің шешімімен қала бойынша 447,3 

млн теңгенің 18 жобасы қолдау тапқан.
Сондайақ екінші деңгейлі банктердің кәсіпкерлік мақсатта ұсынылған 

несиелерін «Даму» қоры арқылы субсидиялау жалғасуда. Жыл басынан бері 
12,8 млрд теңгені құрайтын 361 жоба субсидияланған. 

қоНыстой КөБейді
Құрылыс алаңына айналған Сырдың бас шаһарында жыл бойы қоныстой 

тойланып жатады. Кейінгі жылдары тұрғын үй құрылысының қарқын алғанының 
нәтижесін тұрғындар сезінуде. Бүгінде қалада 3911 пәтерлі 74 көпқабатты тұрғын 

үйдің құрылысы жүруде.
 – Біз тұрғындардың талаптілектеріне орай мақсатты шараларды жүзеге асырып, 

жайлы баспана ұсыну үшін көпқабатты тұрғын үйлердің құрылысын қарқынды жүргізу
деміз. Оның ішінде, 3139 пәтерлі 58 тұрғын үй бюджет есебінен, 772 пәтерлі 16 тұрғын 

үй жеке инвестициялар есебінен салынуда. Жыл соңына дейін 7 қабатты 10 үйдің жоба
сметалық құжаттары және сараптама қорытындысын алу жоспарлануда, – дейді қала әкімі.

Қалада жыл басынан бәрі 1323 пәтер кілті табысталса, жыл аяғына дейін 1390 пәтерді 
ел иглігіне табыстау жоспарлануда. Сондайақ қала үшін өзекті мәселенің бірі – апатты 

үйлер жайы болса, бұл түйін де шешіліп келеді.
Бүгінде қалада 68 тұрғын үй апатты деп анықталған. Аталған санат бойынша тұрғын үй 

алу кезегіне 673 отбасы тіркеуде тұр екен. Шаһар басшысы биыл 135 отбасыға жаңа пәтер 
табысталып, тұрғын үй кезегінен шығарылатынын жеткізді.

есКі жаңаға айНалды
 Көп қабатты тұрғын үйлерді қайта жаңғыртудан өткізу жұмысы да тұрғындар көңілінен 

шыққан игі істің бірі.  Көп қабатты үйлерді жаңғырту жұмысы биыл да жалғасын тапты. 
Өткен жылы 773,8 млн теңгеге 12 тұрғын үйге күрделі жөндеу жұмысы жүргізілсе, биыл 21 
тұрғын үйді қайта жаңғырту үшін 

1,9 млрд теңге қаржы қаралып, бүгінде 18 үйге қайта жаңғырту жұмысы жүргізілуде. 
Бұл жұмыс келер жылы да жалғасын таппақ.

– 2025 жылға 20 көпқабатты тұрғын үйдің жобасметалық құжаттары дайындалып, 
облыстық энергетика және тұрғын үйкоммуналдық шаруашылық басқармасына 2,2 млрд 
теңгеге бюджеттік өтінім ұсынылды, – дейді шаһар басшысы Нұржан Ахатов.

тақтайдай теГіс жолдар...
Ала жаздай жол жабылып, кептеліс қиындығын бастан өткізген тұрғындар алдағы 

күнді ойлап, қуанғаны сөзсіз. Себебі қалада қаншама көше қайта жөнделіп, кеңейіп, 
тақтайдай тегіс жолдар қала көркі ғана емес, ел игілігіне қызмет етері сөзсіз. 
Биыл жолкөлік инфрақұрылымын дамыту үшін  36 млрд теңге қаржы қаралып, 
99 көшеге жол салу, қайта жаңғырту, күрделі және орташа жөндеу жұмыстары 
жүргізілуде. 

– Тұрғындарға қолайлы жағдай жасау үшін шаһарға кіретін күретамыр 
жолдардың барлығына мән берілуде. Осы ретте әуежай жолы мен Шиелі 

ауданынан кіре беріс жолдарға кеңейту жұмыстары жүргізілсе, «ҚазАвтоЖол» 
ҰК» АҚ арқылы «ҚызылордаҚұмкөл» жолын қайта жаңғырту үшін 

техникалықкономикалық негіздеме дайындалуда. Еліміздің бас қаласы 
Астана бағытынан кіретін Сағымбаев көшесіне қайта жаңғырту 

жұмыстары үшін жобасметалық құжаттары әзірленуде. Қаланың 
магистралды Яссауи мен Жаппасбай батыр көшелері, Тәуелсіздіктің 

25 жылдығы даңғылы төрт жолақты болып кеңейтілуде. 
Е.Көшербаев көшесі қайта жаңғыртылып, 96 көшеге күрделі, 

34 көшеге орташа жол жөндеу және жаңа жол құрылысын 
салу жұмыстарын жүзеге асыру жоспарлануда. Сондайақ 

Н.Назарбаев даңғылынан Тәуелсіздіктің 25 жылдығы даң
ғылына дейінгі аралықта жаңа жол құрылысы салынды. 

Сырдария жағалауының бойынан Ескі базар мен 
Мерей шағын ауданы аралығына жаңа жол салу 

жоспарымызда бар, – деді шаһар басшысы.
Қалада жаяу жүргінші жолы мәселесі де 
шешімін тауып келеді. Биыл 2,3 млрд теңге 

болатын 54 көшеге жаяу жүргіншілер 
жолы салынуда. Сондайақ көше

лерді жарықтандыру жұмысы 
да жүйелі жүргізіліп келеді.

қыЗылорда – жайлы қала
Шынында, кейінгі жылдары Қызылорда қаласы тұрғындарға қолайлы қалаға айналды десек 

артық айтқандық емес. Халыққа жайлы қала қандай болу керек? Инфрақұрылым мәселесі 
шешілген, қауіпсіз қала тұрғындар үшін қолайлы. Әкіммен кездесу барысында да тұрғындардың 
ең басты сауалы инфрақұрылым жайы екенін көріп те, жазып та жүрміз. «Көгілдір отын», жарық, 
су, жол жайы шешімін тапса, тұрғындар арманы орындалғаны. Бұл қажеттіліктер Сырдың бас 
шаһарында жыл сайын  шешімін тауып келеді. Атап айтқанда, «көгілдір отын» тарату мақсатымен 
1,2 млрд теңгеге Ақжарма елді мекенін, 3,1 млрд теңгеге Сабалақ саяжайын және 689,2 млн теңге 
қаржыға қалада «көгілдір отын» желісі жүргізілмей қалып қойған шағын аудандарды газдандыру 
жұмысы жүзеге асуда. Сондайақ қалаға қарасты Қызылөзек ауылдық округі және Бірқазан елді 
мекенін «көгілдір отынмен» қамту негізгі жоспарға енгізілген. Ал қаланы электр энергиямен 
қамту бағытында құны 4,8 млрд теңгеге 9 жоба жүзеге асуда. Нәтижесінде электр желілерінің 
тозу деңгейін 64 пайыздан 62 пайызға дейін төмендемек.

Облыс орталығында 85131 тұтынушыға күнделікті 72 мың текше метр ауызсу өндіріліп, 
тұрғындар орталықтандырылған ауызсу жүйесімен қамтамасыз етілуде. Биыл «Сумен жабдықтау 
және су бұру жүйесін дамыту» бағдарламасы аясында құны 7,6 млрд теңгені құрайтын 29 жоба 
жүзеге асуда.

Ыстық судан күдер үзген қалалықтар үшін бұл бір орындалмас арман сияқты көрінетін. 
Аристонмен су жылытатын тұрғындар үшін енді көп қабатты үйлерге ыстық су қосылатын күн 
де алыс емес. 

– Тағы бір қолға алынған тарихи сәттегі үлкен жұмыс – Мемлекет басшысының қолдауымен 
қаладағы 424 көпқабатты тұрғын үйді ыстық сумен қамтамасыз ету. Жалпы қажетті қаражат 
көлемі – 26,2 млрд теңге. Бұл жұмыстар екі кезең бойынша жүргізілуде. Бүгінгі күні 11 млрд 
теңге қаражатқа бірінші кезеңдегі 187 үйге ыстық су тарту жұмыстары жүргізілуде, – деді қала 
әкімі Нұржан Ахатов.

Тұрғындарға жайлы қала жасау мақсатында тұрғын үйлердің аулаларын және ойын аулаларын 
абаттандыру жұмысы кейінгі жылдары қарқын алды. Атап айтқанда, құны 619,3 млн теңгеге 23 
тұрғын үйдің аула ішілік жолдарын жөндеу және абаттандыру жұмысы жүргізілуде. Жалпы, қала 
аумағында 250ге жуық балалар ойын алаңы орнатылған. 

Тұрғындардың өтінішіне сәйкес 25 көпқабатты тұрғын үй ауласында орналасқан балалардың 
ойын алаңдарына күрделі жөндеу жұмыстары жалғасып, қалалық бюджеттен 114,8 млн теңгеге 
қала аумағындағы 18 үйдің шатыры қайта қалпына келтірілуде.

Бүгінде жаңа көйлек кигендей, түрленіп сала берген көп қабатты үйлердің әдемі көрінісін 
көріп жүрміз. Суыққа да, ыстыққа да төзімді құрылыс материалымен көп қабатты үйдің сыртын 
қаптау көп көңілінен шықты.

– Қала орталығында 20 көпқабатты тұрғын үйдің қасбеттері линеарлық панельмен қапталып, 
77 көпқабатты тұрғын үйлер мен 2 әлеуметтік нысанның қасбеті заманауи үлгіде әрленуде, – деді 
шаһар әкімі Н.Ахатов.

Қоғамдық көлік қызметінің сапасы артқаны да қала тіршілігіндегі нәтижелі жұмыстың бірі. 
Автобустар саны көбейіп, шет аймақ тұрғындарына жаңа да, жайлы автобус қызмет көрсете 
бастады. Мұнан бөлек, қалаішілік көлік қатынасын одан әрі жетілдіру үшін әрі қоршаған ортаны 
ластанудан қорғау мақсатында экотаксилер іске қосылды. Заманауи, ең бастысы, бағасы да арзан, 
экологиялық таза көлік тұрғындарды қызықтыра түсті. Бір айта кетерлігі, соңғы технологиямен 
жабдықталған бұл таксилер көміртегі шығарындыларын азайтумен шектелмейді. Электр 
қозғалтқыштарының арқасында шуды азайтады. Экотаксилер 1,5 сағатта 100 пайыз қуатталады.

демалыс орНы КөБейді
Соңғы кезде қалада тұрғындар үшін демалыс орны көбейді. Жаз күндері орталық алаң мен 

қалалық саябақты ғана білетін тұрғындар үшін қазір қаланың кез келген шағын ауданында 
демалыс орны бар десек артық айтқандық емес. Мәселен, СырАна алаңы, Бейбарыс сұлтан 
көшесінің бойы, Сыр сүлейлері аллеясы және санасаң тізбектеле беретін демалыс орны 
көбейді. Бұл қалалықтарға қуаныш сыйлағаны сөзсіз.

– Тұрғындарға қолайлы орта қалыптастыру үшін қоғамдық орындарды көбейту аймақ 
басшысының негізгі тапсырмасы. Қала тұрғындары сапалы өмір сүру үшін меценат 
Асқар Әубәкіровтың демеушілігімен орталық алаң, Н.Назарбаев даңғылы және Қожа 
Ахмет Яссауи көшесі  абаттандырылуда. Қала әкімдігі Қорқыт Ата атындағы Қызылорда 
университетімен бірлесіп «Агробиологиялық» бағын демалыс саябағына айналдыру 
жұмыстарын жүргізуде.

Бүгінде қала аумағында 33 сквераллеялар, саябақтар мен демалыс орындары бар. Алдағы 
уақытта Қалалық мәдени және демалыс паркі, Тұңғыш Президент, Денсаулық, Батырхан 
Шөкенов атындағы саябақтары мен Қорқыт Ата мемориалы аллеясын қайта жаңғыртудан 
өткіземіз. Қазіргі таңда «BI Group» компаниясының демеушілігімен жобасметалық 
құжаттамасы әзірленіп, жақын арада сараптама қорытындысы алынады. Одан кейін ағаш 
көлемі көп орналасқан демалыс орындарын көбейту бағытындағы қажетті шаралар жүргізуді 
жоспарлап отырмыз, – деді қала әкімі Нұржан Ахатов.

таЗалық қажырлы 
еңБеКті қажет етеді

Бұрын қала тазалығына байланысты көп сын айтылатын. Бүгінде бұл жұмыс та жолға 
қойылды. Дегенмен тазалықшылардың қажырлы еңбегі, уақытпен санаспай еңбек еткенін 
көргенде қала тазалығын сақтау қажырлы еңбекті қажет ететінін түсінеміз. Сондайақ 
қаланы көгалдандыру мақсатында жаңа мекеменің құрылуы да жұмысты жүйелі жүргізуге 
ықпал еткендей.

– Шаһар тазалығы – басты назарда. Бұл жұмыстарды үйлестіру үшін арнайы мекемелер 
бар. Көркейтукөгалдандыру, аяқсу каналдары мен арықтарды тазарту жұмыстарын жүргізу 
мақсатында былтыр «Жасыл Қызылорда» мекемесі құрылып, 25 техника сатып алынды. 
Мекеме Жібек жолы, Сарқырама, Табиғат және қалалық аяқсу каналдарын көктем басында 
толық тазалаған. Бүгінде қалаішілік арық жүйелерін тазалау жұмыстарын жүргізуде. 
Сырдария өзені және каналдар арқылы арнайы 19 насосты күтіпұстап, бұрын бұрғылау 
жұмыстары жүргізілген ұңғымалар арқылы сквераллеялар мен қаламыздың орталық 
көшелеріне аяқсу беруді қамтамасыз етті, – дейді қала әкімі Нұржан Ахатов.

P.S. Биыл да қала күні мерекесі тұрғындарды жаңа жобалармен, жақсы 
жаңалықтармен қарсы алды. Халық қаланың жыл сайын жаңара түскенін сезіне алса, 
мерекенің мәні де осында.

Гүлмира ділдәБеКова

Тарихы терең, болашағы жарқын Қызылорда!

Басы 1-бетте

Ақмешіт АптАлығы

қыЗылорда қалалық сайлау 
КомиссиясыНың хаБары

Қызылорда қалалық сайлау комиссиясының 2024 жылғы 11 қазан
дағы №29 қаулысына сәйкес, №19 бірмандаттық аумақтық сайлау 
округі бойынша Қызылорда қаласының шығып қалған мәслихат 
депутатының орнына сайлау 2024 жылғы 8 желтоқсанға тағайындалды.

Кандидаттарды ұсыну 2024 жылғы 11 қазан – 2024 жылғы 8 қа
раша күні сағат 18:00 аралығы; кандидаттарды тіркеу 2024 жылғы 
11 қазан – 2024 жылғы 13 қараша күні сағат 18:00ге дейін болып 
белгіленді.

қызылорда қалалық сайлау комиссиясы

жаңа дәуірГе қадам 
БасқаН Шырайлы қала
«Халықтар қалаларды, ал қалалар мемлекетті құрайды» 

деген тәмсіл бар. Өркениеттің өлшеуіндей болған әсем 
қалалардың Сыр бойында болғаны да тегін емес. Әлеуметтік
саяси мақсаттарды жүзеге асыруда сол қалалардың маңызы 
ерекше болды. Бүгінгі Қызылорданың бағасы да солардан 
кем емес. 

Алмағайып заманда Сыр өңірі талай ұлт пен ұлысты жат 
деп жатсынбай, бауырына басты. Сасқанға сая, жабырқағанға 
пана болды. Шежірелі тарихына үңілсек, алғашқы өнер
білім ордалары орын тепкен, ұлт зиялылары шоғырланған 
Қызылорда қаласы бүгінде көркейе түсті. Жаңарған, 
жасарған Қызылорда – азаттығымыздың айқын көрінісі, 
ынтымағымыздың жемісі. Берекелі Сыр жұрт шылығына 
ырысты ынтымақ пен берекелі бақ тілеймін! Екі ғасырдан 
астам уақыт қазақ топырағын тебірентіп, қазақ баласын 
тербетіп келе жатқан қасиетті жер аман болсын.

Бүгінде алып құрылыс алаңына айналған Сырдария 
өзенінің сол жағалауындағы жаңа қалаға жұрт қызыға 
қарайды. Сырттан келген мейман шаһардың келбетіне, 
ондағы тынымсыз құрылысқа, әдемі ғимараттарға көз салары 
анық. Шағын шаһарда қазір күн сайын өрісі кеңейген өрелі 
өзгерістерге куә болудамыз. Дария бойындағы дүйім елдің 
көз қуанышына айналған биік үйлер мен әсем ғимараттар 
сонадайдан менмұндалап көрінеді.

Жаңа көпірден өткен бойда «Болашақ» университетінің 
заңғар көкпен таласқан ғимараты қаланың шырайлы келбетін 
айшықтап тұр. Оған қарсы бетте орналасқан «Жастар» 
орталығының мұнтаздай әсем бейнесіне көзіңіз тояды.  
Сонымен бірге жаңа көпқабатты үйлер мен әлеуметтік 
нысандардың құрылысы қарқынды жүруде.  Сол жағалаудан 
ашылған жайлы мектеп, Оқушылар үйі, Қан орталығы, кеше 
ғана пайдалануға берілген сәнсалтанаты келіскен көпқабатты 
тұрғын үйлер  жаңа дәуірге қадам басқан шырайлы қаланың 
көркем көрінісіне сән беріп тұр. Әсем қаланың бұдан әрі  
көркейіп, жайнай беруіне тілектеспін.

өмірбек ШәмеНов, 
Еңбек ардагері, қоғам қайраткері

рухаНият жылыНың 
иГіліГі

Қызылорда қаласының заман талабына сай өсіп
өркендеуі – ел басқарған азаматтар мен салалық кәсіби 
мамандардың ізгілікті істерінің нәтижесі. Қала ортасында 
әлеуетті мәдени кешендердің бой көтеруі, аймақ басшысы 
жариялаған «Руханият жылына» сай келіп, ел игілігіне 
берілді. Ерекше сәулетпен бой түзеген Өнер орталығы, 
Жыраулар үйі қаланың мәдени өмірін биік белеске 
көтеруде. Жыр күмбездеген Сыр еліндегі Жыраулар үйінің 
ашылуы иісі қазақтың баға жетпес рухани байлыққа құрметі 
деп білдік. Гүлзарлар, саябақтар, көшеге сән беріп тұрған 
субұрқақтар сәулетіне дәулеті келіскен екі ғасырды артқа 
тастаған шаһардың мәдени кеңістігіне сәуле беріп тұр. Алты 
Алашқа ана болған Сыр елінің бас қаласының мерекесі  
құтты болсын!

алмас алматов, 
жырау,  Қазақстанның еңбек сіңірген қайраткері,

Қызылорда облысының Құрметті азаматы,
Қазақ ұлттық өнер университетінің профессоры

естеліГімеН 
қымБат  қыЗылорда
Туған жердің түлеуі, оның жыл өткен сайын сұлу 

қыздай таранып, сыланып, сұлулана түсуі оны жақсы 
көретін әрбір ұрпақ үшін сөз жетпейтін қуаныш. Сонымен 
қатар үлкен мәртебе. Қызылордаға алғаш рет тоғызыншы 
сыныпқа өткен жазғы демалыста келгенмін. Мен өзім 
алыс ауылдан, Қармақшы ауданына қарасты Диірментөбе 
стансасынан келгесін бе, әлде басқалай себептері бар ма, 
сол кезде де көзіме басқаша, тым тартымды көрінген. Сол 
кезде алғаш фотоаппарат және сурет шығаратын құрылғы 
сатып алып, ауылға барған соң жұртты суретке түсіріп, оны 
шығарып беріп, кішігірім кәсібімді бастауға ұйытқы болған 
Қызылорда еді. Одан кейін де неше заман алмасты. Мәскеуде 
оқып келіп, осы жерде  жоғарғы оқу орнында оқытушы, 
аға оқытушы, кафедра меңгерушісі, проректор қызметтерін 
абыроймен атқарып, сол кездегі Гоголь атындағы педогогика 
институтының ректоры дәрежесіне көтерілдік. 1996 жылдың 
желтоқсан айынан Қызылорда қаласының әкімі, Арнайы 
экономикалық аймақтың әкімшілік кеңесінің төрағасы 
болып қаламыздың көркеюіне үлес қостық. ҚР Парламент 
Сенатының үш мәрте депутаты болған жылдары да туған 
жеріміздің экономикалық дамуы басты назарда тұрды. Ол 
кезеңдер тарихтың қойнауына еніп, жаңаша дәуір басталды. 
Ел басқарған әр азамат өз тұсында, сол кездегі қазынаның 
қауқарына қарай әрекет жасайды. Алайда барлығының түпкі 
ойы – елді көркейту. Қазірде қаламыз қарқынмен дамып 
келеді, қаншама ғимарат, мәдени нысан, жайлы мектеп 
пайдалануға берілді. Бұл – қала күніне орай жасалған 
ел азаматтарының еңбегі. Қаламыздың туған күні құтты 
болсын! Өссін, өнсін, қазақылықтың қаймағы бұзылмаған 
шаһар халқына тек жақсылық тілеймін!

                                          
Бақберген досмаНБетов, 

қоғам және мемлекет қайраткері

Жаңаны түсінген, ескіні қастерлеген 
адам ұстаз бола алады.

Конфуций.

Даналық ой. Ұстаздың көлеңкесін 
баспаған ұлы дала елі де оларды  мәңгілікке 
ұлықтап келеді, ұлықтай да бермек. 
Ойға еркіндік берсек, ұстаз болу – үлкен 
мәртебе, ұлы абырой. «Ұстаздық еткен 
жалықпас, үйретуден балаға», «Адамның 
адамшылығы, жаксы ұстаздан»  деген Абай 
тағылымынан мұғалім мамандығының 
ұлылығы айшықталып тұр емес пе?

Сыр елінде де ұстаздық мамандықтың 
қадірқасиетін асқақтатқан, ел мақтаны
шына айналып, білім саласында өзін
дік қолтаңбасын қалдырған тұлғалар 
жетерлік.

Сондықтан болар адал жүректі жандарды 
құрметтеу бұрынғыдан да биіктей түскені 
белгілі. Қоғам адами қасиетті ұстаздықпен 
тең ұстаған кісілік келбеті, адами болмысы, 
жан әлемі, жаратылысы бөлек ұстаздардың 
көп болғанынан ұтпаса, ұтылмасы анық. 
Анығын айтсақ өмірде шынайы еңбекқор 
ұстаздар көп мақтануды, өз еңбегін көп 
дәріптеуді ұната бермейтіні рас. Мұндай 
тұлғалар табиғатынан өте қарапайым, 
адам гершілік қасиеті айқын, «ұлылық – 
қарапайымдылықта» деген қағиданы қатаң 
ұстана біледі. Бірақ асықпай, аптықпайақ, 
өзінің жауапкершілігін тиянақты атқарып, 
міндеті мен мақсатына адалдығын көрсете 
алады.

Міне, осындай тұлғалардың бірі – 
саналы ғұмырының 40 жылдан астам 
уақытын білім беру саласына арнаған, 
жоғары санатты ардагерұстаз – Хамила  
Әлиакбарқызы.

Әрбір пенденің үмітке толы  өміріне нәр 
беріп тұрған үш күретамыр – кеше, бүгін 
және болашақ бірігіп, тарихты құрайды 
екен, бүгін – лезде өте шығатын сәт. Оның 
өзі өткенге айналып, кешеге айналатыны 
ақи қат емес пе? Әрине, әр адамның өмі
рі – тарих. Өткен өмір белесінде адамзат 
бала сының, халқына, ұрпағына және отба
сына жасаған ерен еңбегі ең негізгі де, 
басты көрсеткіш. Мақалаға арқау бол ған 
кейіпкеріміз де осы өмір белесінің саты
ларынан өткен. Хамила Әлиакбарқызы 
1949 жылы 10 қазанда Қызылорда облысы, 
Сырдария ауданы Жетікөл ауылында 
дүниеге келген. Кез келген баланың адами 
кадірқасиеті имандылығы мен ибалылығы  
тәрбиенің алтын діңгегі – отбасынан бастау 
алады. Өмірден көргені мен түйгені мол 
әкесі мен анасы балаларының болашағына 
ерекше көңіл бөледі. Тәрбиенің түп казы
ғы – адал еңбек, сапалы білім, адамгершілік 
қасиетте екенін ұғындыра білді. Нәтиже

сінде балаларының бәрі де тәрбиелі, жоғары 
білімді, еліне қалтқысыз қызмет етуде.

«Әке – асқар тау» демекші, әкесі 
Әлиакбар ағаның өнегелі ісі, өмір жолы әр 
адамға үлгі, екінші дүниежүзілік соғысқа 
қатысып, Рейхстагқа шабуыл кезінде 
алдыңғы қатарда болып жеңіс туын 
желбіре туге үлес қосқан майдангер елге 
аманесен оралысымен ауылшаруашылық 
саласында жемісті еңбек атқарды. 
Басшылық қыз метте болып, абырой 
биігінен көрінген адал жүректі тұлға. 
Елге сыйлы, беделді отбасының  қадір
қасиетін терең ұғынып, ана мен әкенің 
тағылымын көрген Хамила жастайынан 
білімге құштар болды.  Ал ғашқы ұстазы 
Фатима Сақыбаева,  Аққали Пірімбетов 
мен Махмуд Байжанов есімді ұстаздардан 
тәлімтәрбие алып өскен ол мұғалім 
болуды армандады.

Арманшыл жас Қызылорда қаласын
дағы педагогикалық институтына оқуға 
түсіп, 1971 жылы қазақ тілі мен әдебиеті 
пәнінің мұғалімі мамандығын алып шықты. 
Студенттік жылдары есімі елге танымал 
ғалымдарға шәкірт болды. Ғұлама ғалым 
Әуелбек Қоңыратбаевты, филология 
ғылым  дарының  кандидаты Айнаш 
Төлеу  қызы, Әнес Жақыпов, Медеуәлі 
Бимағанбетовпен, Нұртай Нұржанов секілді 
ұстаз дардың тәрбиесі өз мамандығына 
деген қызушылығын арттыра түсті. 

– «Жақсының басқан ізі – алтын» деген
дей, мен жасымнан жақсы жандармен 
жақын жүруге тырыстым. Жамандық 
ойлайтын жандардан бойымда аулақ 
ұстадым. Ұлылығы дархан ұстаздарымның 
қадірқасиеті, дәріс беруі әлі күнге дейін 
есімде, солардың атына кір келтірмеуге 
тырыстым», – деп студенттік жылдарын 

сағынышпен еске алып, ризашылығын 
білдіреді ардагерұстаз.

Еңбек жолын Талдықорған облысы, 
Алакөл өңіріндегі мектептен бастап, арада 
төрт жыл салып, елге оралды. Талапкер 
ұстаз Қызылорда қаласындағы №140 
білім ошағы директорының оқутәрбие 
ісі жөніндегі орынбасары қызметіне 
тағайындалды. Ұстаз бақыты шәкірті 
екенін, ұжымның табысқа жетуі  бірлікте 
екенін жақсы түсінген Хамила Әлиакбар
қызы өзінің кәсіби шеберлігін жетілдіру 
жолында тынымсыз еңбек етіп, үнемі 
ізденісте жүретін. Ұжымдағы әріптестеріне 
қамқор болып, үйретуден жалықпады. 
Директордың орынбасары, педагогикалық 
бірлестік жетекшісі, шебер ұйымдастырушы 
ретінде өз әріптестеріне үлгі болды. Оқу 
тәрбие саласында мектеп мұғалімдерінің 
шығармашылықпен айналысуын қолға 
алды. Әсіресе, атааналардың мектеппен 
тығыз байланыста болуын, білім ұясының 
жаңа бағытпен тыныс алуына ерекше ықпал 
ететіндігін айқындап берді.

«Мұғалім – бәрінен де қымбат, өйткені 
мұғалім – мектептің жүрегі» деп ұлы 
ағартушы Ыбырай Алтынсарин тегіннен
тегін айтпаса керек. Бұл сөз өз ісінде зор 
жауапкершілігі бар Хамила Әлиакбарқызы 
сынды ұстаздарға арналғандай. 1995 жылы 
қаладағы №10 Ақмешіт қазақтүрік қыздар 
лицейі  интернаты ашылып,  директордың 
оқу ісі жөніндегі қызметіне тағайындалды. 
Бұл – үлкен жауапкершілік, зор сенім 
жүгі. Елімізде қазақтүрік лицейлері алғаш 
ашылғанда қиындықтар болғаны заңдылық. 
Аз уақыт ішінде жас ұрпақтың ғылымға, 
халықаралық тілдерге деген ынтасын 
оятуға күш сала отырып, пән мұғалім
дерінің жоғары деңгейде ізденісін бір 
жүйеге келтірді.

Тәжірибелі ұстаздың бойында көп 
адамда кездесе бермейтін ұқыптылық, 
тиянақтылық пен жауапкершілік, шын
дық қа тіке қарайтын әділдік қасиет
терімен әріптестерінің алдында үлкен 
беделге ие болды. Тың ізденіске толы 
еңбектері республиканың озық тәжірибе 
жинағына еніп, әдістемелік оқу құралы 
ретінде таратылды. Бірнеше мәрте 
шығармашылықпен айналысатын озат 
мұғалімдердің облыстық, республикалық 
басқосуына қатысуы соның дәлелі.

Әрине, ұстаз еңбегі шәкірттерінің 
алған асулары, жеткен жетістіктерімен 
өлшенері хақ. Шәкірттері түрлі тақырып
тағы байқаулар, конкурс пен пәндік 
сайыстар, пән олимпиадасында топ 
жарды. Ұстаз мерейін көтерді. Нақтылап 
айтар болсақ, республикалық пән 
олимпиадасында Гүлжайна Тайжанова 

бас жүлдені Гүлзира Дәрмағамбетова 
жүлделі екінші орынды иемденді. Осы 
табыстары үшін білікті ұстаз Хамила 
Әлиакбарқызы Қазақстан Республикасы 
оқу министрінің қабылдауында болып, 
құрмет грамотасымен, бағалы сыйлықпен 
марапатталды. Мұндай жетістіктер тізімін 
көптеп атауға болады, адалдықтың ізгілікті 
жолы мен білім нәрін бала бойына дарыта 
білген ұстаздың ерен еңбегінің бір жемісі 
десе болмай ма?

Жоғары санатты ұстаздың ерен 
еңбегі лайықты бағасын алды. ҚР Білім 
министрлігінің білім қызметкерлерінің 
қалалық, облыстық, республикалық кәсіп  
одақ комитеті төрағаларының толып 
жатқан Алғыс хат, Құрмет грамоталары, 
мақтау қағаздары, дипломдар, «KATEN» 
халықаралық қоғамдық қоры президен тінің 
сертификаттары жетіс тіктерін еселеді.

«Қазақстанның құрметті ұстазы» төс
белгісінің, Ы.Алтынсарыин атындағы 
төсбелгінің, «Алтын адам» номинация
сының иегері.

Бүгінде жетпіс бес жасқа толып 
отыр ған зейнеткер ұстаз қызметіне 
адал, үлкенге ізеттіні, кішіге қамқор 
аға бола білген ардақты жанның жары, 
өнегелі, үлгілі балалардың анасы, ибалы, 
инабатты, келіндердің енесі, тәртіпті, 
зерек немеренің  әжесі, мақтан тұтар 
азаматтардың ұстазы.

Өнегелі отбасының отағасы 
Асамұрат Ахметов ағай да – ұстаздық 
салада жемісті еңбек еткен ардагер. Өз 
махаббатын отбасына шексіз арнаған 
асыл жар, сүйікті әке, ынтымағы 
жарасқан шаңырақта дүниеге келген үш 
перзенті жоғары оқу орнын бітіріп, еліне 
қалтқысыз қызмет жасауда. Бүгінде бір
бір шаңырақтың тірегі. Орталарында 
ғылым кандидаттары, доцент, кәсіп
керлер мен проректорлар бар. Бәрі де 
тәрбиелі отбасында қалыптасқан ұлттық 
құндылықтарды жалғастырушы.

Хамила Әлиакбарқызын замандас 
әріп тестері «өз саласының үздігі» деп 
қадірлейді. Кейінгі толқын «Ұстаздардың 
ұстазы» деп есімін ерекше атайды. Бұдан 
биік баға, бұдан жоғары мәртебе бола 
қоймас. Ендеше, біз де адамгершілік пен 
абырой туын әркез биік ұстаған, бүгінгі 
шынайы құрметке лайық ұстазанаға әдемі 
қарттық, мықты денсаулық және әулеттің 
қызығына риясыз бөлене берсін деген 
тілек білдіре міз!

Ш.БаШеНов, 
облыстық білім саласы ардагерлері 

кеңесінің БАҚпен байланыс 
секциясының жетекшісі.

келешектің келбетін ұлықтАғАн ұстАз

Өнер орталығында өткен жиыннан 
мерекелік нышан айқын сезіледі. Келген 
меймандар алдымен Сыр өнерпаздарының 
өнерімен, ұлттық аспап домбыра мен 
қобыздан төгілген әсем әуенмен ерекше 
күйге бөленді. Мұнда қойылған ауыл 
шаруашылығы өнімдерінің көрмесі де 
аймақтың абыройын асырып тұр. Ал 
сахна төріндегі Сыр өнерпаздарының 
өнерімен кештің ажары кіріп, сән
салтанаты арта түсті. 

Айта кетейік, аймақ жыл сайын 
ауыл шаруашылығы саласында толағай 
табыстарға қол жеткізуде. Биыл өңірде 
189,4 мың гектарға ауыл шаруашылығы 

дақылдары егілсе, Сырдың символына 
айналған ақ күріштің алқабы 85,6 мың 
гектарға жеткен. Мемлекет тарапынан 
көрсетілген қолдаудың арқасында 
биыл дихандар су тапшылығын сезін
ген жоқ. Шаруашылықтар егін жинау 
жұмыстарына қажетті ауыл шаруашы
лығы техникаларымен, жанаржағар
маймен, минералды тыңайтқыш тармен 
толық қамтамасыз етілді.

Сырдың ауыл шаруашылығы өнім
дері әлемнің түрлі мемлекеттеріне 
экспортталып жатыр. Биыл бұл көрсеткіш 
36,9 млн тоннаға жетіп, 20 млн долларға 
бағаланды. Әлемнің 16 мемлекетіне 
жіберілді. Ал инвестжобалардың жол 

картасына сәйкес, аймақта алдағы 
жылдары 64 млрд теңгені құрайтын 34 
жоба іске аспақ. Бүгінде 7 инвестжоба 
өз нәтижесін беруде. Мінберде сөз 
алған аймақ басшысы өңірде атқарылып 
жатқан осындай тың бастамалар мен ел 
экономикасын арттыру бағытындағы қа
дамдарға тоқталды. 

Мерекелік шара аясында облыс әкімі 
ауыл шаруашылығын дамытуға ерекше 
үлес қосқан үздіктерді ҚР Премьер
Министрінің «Алғыс хатымен», ҚР Ауыл 
шаруашылығы министрлігінің «Еңбек 
Ардагері» және «Ауыл шаруашылығы 
саласының үздігі» төсбелгілерімен 

марапаттады. Саланы ақпараттандыруда 
озат атанғандар қатарында Сыр бойы» 
газетінің жауапты хатшысы Дәуіржан 
Елубаев «Озат газет тілшісі» атанса, 
«Qyzylorda» телеарнасының редакторы 
Дәулет Сағит «Озат теледидар тілшісі» 
марапатына ие болды. Сонымен қатар, 
Қызылорда қаласы «Торғай» шаруа 
қожалығының төрағасы Арыстан Омаров 
«Еңбек ардагері» медальін иеленді. 

Қызылорда қаласындағы «Абзал және 
Компания» жауапкершілігі шектеулі 
серіктестігінің сапа бөлімінің басшысы 
Несіпбала Сиқымова мен Қызылорда 
қалалық ветеринариялық станциясының 
директоры Нұрлан Төлегеновке «Ауыл 
шаруашылығы саласының үздігі» төс
белгісі табысталды. Қызылорда қала

сындағы «Aray Food» жауапкершілігі 
шектеулі серіктестігі төрағасының 
орынбасары Мұрат Айменов облыс 
әкімінің алғыс хатымен марапатталды.

Биыл аймақтағы орман шаруашы
лығының құрылғанына – 90 жыл. Бұл 
атаулы мерейтой салтанатты жиыннан 
шет қалған жоқ. Озат орманшылар да 
құрмет төріне шықты. «Еңбек сіңірген 
орман өсіруші» атағы сала ардагерлері 
Роза Балтаева мен Нұрмағамбет 
Төлеғұловқа табыс етілді. Қызылорда 
орман шаруашылығы мекемесінің ор
маншысы Слам Сапаровқа І дәрежелі 
«Қазақстан орманын қорғаудағы мінсіз 
қызметі үшін» төсбелгісі, Қызылорда 
орман шаруашылығы мекемесінің орман 
шебері Ерлан Сақтапбергеновке ІІ 
дәрежелі «Қазақстан орманын қорғаудағы 
мінсіз қызметі үшін» төсбелгісі берілді. 

Мал шаруашылығындағы өсім де 
айтарлықтай. Есепті кезеңде мал басы 
мүйізді ірі қара 36,6 пайызға өссе, қой 
мен ешкінің саны 22,3 пайызға көбейген. 
Жылқы – 0,1 пайызға, түйе – 4,3 пайызға, 
ал құс 7,7 пайызға артты. Мұның 
барлығы бейнетті кәсіптің бел ортасында 
уақытпен санаспай еңбек етіп жүрген 
еңбек адамдарының арқасы екені даусыз. 
Құрмет төрінен бұл саладағы озаттарға 
да орын ұсынылды. «Озат жылқышы» 
номинациясы қаладағы «Искендир» 
шаруа қожалығының жылқышысы 

Ескендір Арыстанбековке табысталды. 
Ол Қамбар ата төлінің 100 аналығынан 
80 құлын алу бағытында еңбектенді. 
Сонымен қатар, Қызылөзек ауылдық 
округінің ветеринарлық пунктінің 
мең герушісі Мұрат Сарманов «Озат 
ветеринар» атанды. Сала озаттарының 
қатарында «Қызылорда Құрылыс 
НК» серіктестігінің комбайнері Ғани 
Мырзахметов науқан кезінде 300 тонна 
астық бастырып, «Озат комбайнер» 
атанды. 

Сондайақ, «Абзал и К» ТС, «Таң 
ЛТД» ЖШС, «Ақжар» ШҚ, «Абай
Дәулет» ЖШС демеушілігімен шаруа 
қожалықтарындағы озат еңбеккерлерге 
12 автокөлік табысталды. Шара бары
сында «Үздік аудан» номинациясымен 
Жалағаш ауданының әкімі Ибраимов 
Ардақ Әбдіғаппарұлы марапатталды. 
Қармақшы, Қазалы және Жаңақорған 
аудан дары «Озат аудан» номинациясын 
иеленді. Ауыл шаруашылығы саласына 
инвестиция тарту бойынша Сырдария 
ауданының әкімі Берік Әбдіғаппарұлы, 
су үнемдеу технологиясын қолдану 
бойынша Шиелі ауданының әкімі Айтбай 
Насриддинұлы, балық шаруашылығы 
саласы бойынша Арал ауданының әкімі 
Аманжол Сақыпұлына да осы номинация 
табысталды.

«ақмешіт-ақпарат» 

берекелі күздің молшылық мерекесі

Ақмешіт АптАлығы

Шүкір шайдың дастарханында отырғандардың бірі әңгіме 
тіні үзілген сәтте «референдумға бардыңдар ма?» деп 

сұрақ қойды. Барғандар барғанын, бармағандар қалыс 
қалғанын айтып жатыр еді, Маржан дауыстап күліп 

жіберді. Жанжағындағылар «не болды?» десіп, 
күлген келіншекке қарады.

– Есіме түссе, әлі өліп күлем, – деді Маржан 
көзін сүртіп жатып. 

– Айтсайшы енді, – десті отырғандар.
– Былай ғой. 90шы жылдардың орта шенінде 

18ге толып, бірінші рет сайлауға барып, дауыс 
беретін болдым. Ол кездегі сайлау барысы 

мүлдем бөлек енді. Бір адам өзінің отбасы 
үшін бірнеше бюллетень алып, жәшікке 

тастай беретін. Мен бірінші рет барып 
тұрмын. 

Үйде дауыс беретін алты 
адамбыз. Әжем: 

«Маржан барса, 
бәріміз 

түгелміз, көрсін бұл да сайлау деген не екенін, мен пәленшеге 
берем даусымды, соның пәмілісінің тұсына қой пітішкіні, 
қалғандарын ит біліпті ме, ана жігіттің жүзі жылы көрінді, 
плакаттан қарап жымиып тұр, «түсі игіден түңілме деген» деп 
құжатын ұсынды. 

Сонымен не керек, 6 адамның құжатын 
алып, сайлау учаскесіне келдім. Музыка ойнап, 
учаске алдында тәттіпәтті сатып жатыр. Өзіме 
қызық көрінді. Көңілім көтеріңкі, ішке еніп, 
бюллетеньдерді алып, бөлек тұрған кабинаға 
барып, үйдегілердің тапсырмасы бойынша 
таңдау жасадым. 

Ал, енді әлгі бюллетеньдерді қайда салу керек 
деп ойланайын. Жанжағыма қарап, ретін таппай 
тұрсам жанымда сары тумбочка тұр, «а, осыған 
салу керек шығар» деп, 6 адамның таңдаған 
кандидаттарын тумбочкаға салып, үлкен іс 

бітіргендей масаттанып шықтым. Ешкім 
ештеңе демеді. Е, дұрыс жасаған 

екенмін деген сенім 
күшейді. 

Үйге мәзмәйрам боп келдім, әжем маңдайымнан сүйіп: 
«жарығым менің, үлкен азамат болдың деген осы, сайлауға барып, 
дауыс беріп келді, тіпәтіпә» деп айналыптолғанып жатыр...

Уақыт өтіп жатты. Тұрмыс құрып, күндердің күнінде 
күйеуіммен бірге дауыс беруге бардым. Кабинадан 
шыққандардың ортада тұрған мөлдір жәшікке бюллетень салып 
жатқанын көріп, ұялайын. Сол кезде түсіндім ғой, сайлау десе, 

сол сары тумбочка есіме түседі де, өзімнен өзім 
көзімнен жас аққанша күлем, – деді 

Маржан.
Жиналғандар «сен қатырады 

екенсің, жүрген комиксің ғой, 
актерлер отдыхает» десіп жатты.

Ал ортада отырған аққұба 
келіншек:

– Менің атам бірде сайлауға түскен 
кандидаттың тұсына «ұятсыз, талай 
адамның обалына қалып, не бетіңмен 
депутат болайын деп жүрсің?» деп 
жазып кетіпті, – деді Маржанның 
сөзіне тұздық салып.

Міне, сайлау барысы жайлы сөз 
қуырдағының бір порциясы. 

P.S. Кабина ішінде тумбочка көріп, 
сонда салып жүргендер жоқ па екен, 
өзі?

айнұр тұңғыШБаева,
журналист

– Басеке, сіздің арқаңызда осылай есен
аман жүрміз. Балашағамыздың атынан 
сізге мың алғыс, – деп сөзін бастады Тәмпіш 
жақында тағайындалған Тоңқаш бастығына.

Қарапайым ғана қарауылдың жағым
паздығынай шіркін. Астына көпшік 
қойғанда Тоңқашың тоңқаңдап, бұты 
талтайып, кеу десі аспанға қарап, бейнебір 
зілтемір кө теруге дайындалып тұрған 
палуанға ұқсап қалады. Анау айтқан 
денесі де жоқ, шағын ғана Тоңқаштың 
мұндай жүрісі шегірткенің айғырынан 
аумайды. Шіркінге жел үрлеп, аяғының 
астын көрмейтіндей алаңғасар етіп қою тек 
Тәмпіштің ғана қолынан келеді. 

– Қолыңызды сүйейін, бастығым. Сіз 
болмасаңыз, мына елдің жағдайы не болар 
еді? – деді ауылды иегімен нұсқап. Қазақтың 
иегінің астында екі шақырым бар дейтін 
сөздің ырқымен тұтас ауылды бірақ айтты.

Алақандай мекеменің ішінде алты 
адам жұмыс істейді. «Айдағаны бес ешкі, 
ысқырығы жер жарар» болған Тоңқаш мақ
тау естісе танауы делдиіп, көңірегі аспанға 
қарайды да қалады. Оның мұнысы Тәм
пішке олжа. Қырманнан таситын түк қал
мады, бәрін бітірді. Қарауылдың үйі дирек
тірдікінен де зәулім сарайға айналғалы 
қашшан. Тоңқаштың туған күні болып 
жатыр. Қызметкерлер бірінен соң бірі сөз 
алып, сыйлық беріп қол алып жатыр. 

«Бастығым, менің бастығым,
Молынан болсын астығың. 
Алшысынан түссін асығың,
Құлай сүйсін ғашығың.
Генералым өзіңсің,
Бастығым, менің сөзім – шын.
Екі еселеніп табысың,
Төбеңнен алтын құйылсын!», – деуі сол 

еді, бокалдарға қызылдыжасылды шараптар, 
мөлдір бұлақ арақтар құйылып, шынылар 
соқтығысып, құлақты жарар уралар шықты. 

– Тәмпіш, – деді танауын кере сөйлеген 
Тоңқаш. – өзің бір ерекше жансың, ертеңнен 
бастап зәмсің. Маған тілеген алтының, өзіңе 
де тамсын. 

Майлы қасықтай шылпылдаған 
қызметкерлер бірінен кейін бірі 
уралап, Тоңқаштың өнерлі екенін 
айтып жатты. Тіпті айна ласына да 
зер салмады. Ал бастықты мақтау
дан алдына жан салмайтын 
Тәмпіш қыз метте жоғарылап 
жат қанда мекеменің ыс
тығына күйіп, суы ғына 
тоңып еңбек етіп 
жүрген бұ рынғы зәм 
Қанапия қарауылға 
айнал ды. Оны елеп 
жат қан ешкім жоқ 
еді...

* * *
Жаңа күн, жаңа 

өмір. Тәмпіш үшін 
өмір жаңадан бас
талғандай. Айналасы 
на мұрнын шүйі ріп 
қарап, өзгелерді мен
сін  бейтін күйге түсті. 
Бұрын қо ра сына, сарайына тыққан 
онымұныларын жарқы ра
тып, ауласын да жаңарт
ты. Көргенде көздің жауын 
алатын дай дүние лердің шетіндегі мекеменің 
белгіле рінің бәрін өшіріп, көрінетін жерге 
көшіріп тәптәуір дүниелер қойды. Қайсыбір 
жылы қырманның қақ ортасында сумен 
ойнап тұрған баланың кішкентай мүсіні 
бар еді, оған дейін ауласына қойып, «Енді 
маған не істей аласыңдар?» деп, жарқыратып 
қойды. Онысына өзін батыр санап, бұрынғы 
қарауылдың күйін жасырғанына масаттана 
қарады. Ал ауылдағылар оның қызметінің 
көтерілгенін көріп, «Есекке қанша жабу 
жапқанмен тұлпар болмайды» десіп жатты.

Бірде ауданнан уәкіл келді. Ауыл 
жаппай тазаланып, зыр жүгіріп, әлгінің 
ішіпжеміне дейін қырманның бір 
бұрышындағы «көлеңкелі кәпеге» 
жайғаған. Отырыстың төрінде «Сөзге 
жоқпын, ісім – мығым» дейтін Тоңқаш сөз 
ала беріп еді әлгі уәкіл:

– Тоңқаш, сен тұра тұр. Тәмпіш 
сөйлесін. Сөзді майдалап, жанға 
жағатындай етеді екен. Оның сөзін 

естігенде жаның балқып кетеді 
екен. Оның айтқаны жүрекке 

тура жетеді екен, – деді.
Күні бұрын уәкілмен 

құдасы арқылы байла
нысып, танысып алып, 

үйіне қонақ қылып, 
тоқты сойып тоқ 
қылып жіберген 
Тәмпіштің айы оңы
нан туып, жұлдызы 

жанайын дегенін ел
дің іші сезгендей. 
Ал Тоңқаш состиған 
күйі тұрып қалды. 

Жәудіреген жанары оның 
қызметтен айрылатынын 

көрсеткендей. 
Жиын соңында Тоңқаш 

пен Тәмпішті алып қал ған 
уәкіл енді Тәмпіш бас шы, 

Тоңқаш қосшы 
екенін айтып, ше

шім қабылдапты. 
– Тоңқаш, сен рен жіме. Сен мені 

қырманда отырғыздың. Ал Тәмпіш төріне 
шығарып қонақ қылды. Сен Тәмпіштен 
көп нәрсе үйренуің керек, әйтпесе адам 
болмайсың, – деп қойып қалды.

Қырман төріндегі көне вагоннан әуелі 
қисалаңдап уәкіл шықты. Оның қасында 
қолтығынан сүйеп Тәмпіш те баспалдақтан 
тәлтіректеп өтті. Ұнжырғасы түскен Тоңқаш 
айналаны реттеп, вагонды жуыптазалап, 
соңынан бірақ қайтқан... 

Ертеңгі жиында Тәмпіш Қанапияны 
бұрынғы һәм бүгінгі қызметі – орын
басарлыққа отырғызды. Ал бұрынғы бастық 
қолына сыпырғышты ұстап, қырманның 
ауласын тазартады және келгенкеткенге есік 
ашып, оларды қадағалайтын болды.

аян спаНдияр

САРЫ «ТУМБОЧКА»

«Сен» деп сөзін бастады,
«Әкім болатын жансың,
Мына еліңнің басына 
Бақ боп қонатын жансың.
Өйткені қабілетің бар, 
Дарының бар.
Әкімге лайық қарының бар.
Болып жатсаң, мені ұмытпа,
Талай жалқауды құрықта.
Мені қасыңа ал,
Мені ұлықта».
Бұл – әйгілі Оңғар,
Кім өскелі жатса,
Оның қасында сол бар.
Қайдан білетінін білмейсің,
Әйтеуір, бәрін біліп қояды.
Елден бұрын күліп қояды.
Ол жымиғанда қасы мен көзі,
Әрбір сөзі...
Күлімдеп, құбылып тұрады,
Жалмаңдап, ұрынып тұрады. 
Осылай бір белсендінің миын 
шайқады,
Әрекетін байқады.
Егер әкім болса,
Беретін бар байталы. 
Сосын келінін, ұлын,
Қызы мен күйеу баласын,
Жаныңа жұмысқа аласың. 
Ол бар десе, барасың, 
Қал десе, қаласың. 
Ал егер болмай қалсаң, 
Сайлауда оңбай қалсаң,

«Әй, мен айттым ғой», –
Деп былай қалқып шығады.
Сөзінен тайқып шығады. 
Тағы бірде Оңғар
Жерлес біреуін қайрады.
Қайрағаны қайдам,
Алдына салып айдады. 
«Менің құдам ауданда,

Тәуір бір шенеунік.
Ет асып шақыр да,
Ал соны тіреу ғып.
Әйтпесе, мына директірдің 
орнын,
Бастықтың қолын,
Біреу алып кетеді,
Орныңды қағып кетеді».
Әлгіде содан ұйқы жоқ,
Әзіл айтсаң да күлкі жоқ.
Апырмай, ә, Оңғар сияқты,

Қай жерде де түлкі көп.
Мектептің директірін
Өзі сайлағандай болады.
Айтатыны – тегін ақыл,
Сенен сұрайтыны,
Бірекі адамды жұмысқа алуға 
мақұл.
Әңгіме мен өсекті,

Аңдып жүреді.
Құлағы тосып жүреді,
Ойымен көшіп жүреді.
Қадамын нық көреді,
Әрекетін құп көреді. 
Қашанда оның ойында
Бір іс жүреді.
Шіркін, қашан осындайлар,
Тыныш жүреді?!

қоШқарБай

Ақылшы

Бастық

Бұл күнде Ақшабек тек қана ақшаның тілінде 
сөйлейді.

Мұның атын әулие әкесі қалай ғана тап 
басып «Ақшабек» деп қойғанына кейде айран
асыр қалады. Айдарынан жел ескен атышулы 
ком мерсант болатынын көзбен көріп, қолмен 
қойғандай.

Институт бітіріп келіп, банкіде істеп жүріп, 
айдай аппақ Теңгегүл деген қызға құлай ғашық 
болып, ақылестен айрылып, ақыры үйленіп 
тын ған. Мынаны қараңыз, сүйіктісі Теңгегүлдің 
әкесінің аты Сомбай, шешесінің аты Ділдә екен. 
Ырымшыл Ақшабек бұның өзін жақсылыққа 
жорыған. Алақанын сүйіп, маңдайына басып: 
“Алтын шыққан жерді белден қаз деген... Әуелі 
құдай, осыдан балалы болсам аттарын Долларбек, 
Иенгүл, Франкбай, Лирбек қоямын. Әулетімізден 
ақшаның ыстық лебі ұрып тұрсын” деп кесіп
пішіп, өзінеөзі антсу ішкен. Уәдесінде тұрды. 
Жігіт екен.

Бір ұрт, бірқыдыру қыңырлығы бар Ақшабекті 
коммерцияға үйреткен, ақшаның алғаш дәмін 
татырған – жарықтық әкесі. Тас бұйра, қою қара 
шашының арасында арам шөптей қылтиған ақ 
бөгені болатын. Кеш батса, дәлдек танау ұлына 
соны жұлдырады.

– Әр тал бөген шашыма екі тиыннан бере
мін, – деп баласын еміндіріп қойып, ырқылдай 
күледі. Жан қалтасын соққылап, тиындарын 
сылдырататын.

Тиынның сылдыры құлағына тиген соң, екі 
қолы алдына сыймай отырған Ақшабек тектен
текке жата ма. Құнжыңдап келіп, теледидар 
көріп жатқан әкесінің қауғадай басына тас кене
дей жабысады. Сүліктей қадалып екіүш сағат 
тапжылмайды. Одан жаман болмайды. Жұл
ған ақ шашын әкесіне санап тапсырып, қолы 
майланады. Баласына дән риза болған әкесінің 
мұның қалтасына ұрған бір уыс тиынын шашау 
шығармай, тәтті сүттен босаған қалбырлардың 
тесігіне салып жинайды. Және де жұрттың 
баласы сияқты көржерге жұмсамайды. Тіпті 

шешесінің «Мектепте жұмсарсың» деп 
берген тиынтебенін де ретсіз 
шығармайды. Басқалар бу
фет  тен самса алып жеп 
тұр ғанда, бұл үйінен май 
жағып, шекер сеуіп алып 
келген нанын ұрты бүлкілдеп 
күйсеп отырғаны. «Темір 
қаңылтырым тезірек толып, 
екіншісін бастасам...» деп 
тәтті қиялға беріледі.

Алтыншы сынып
қа дейін Ақшабектің 
наға шы сы айтқандай 
«миы сұйықтау болды 
ма, әлде шәңгіл басы кеш пісті 
ме?», сабақ тан сөк тей үш болатын. Төрт деген 
– үш ұйық таса түсіне кірмеген баға. Бес дегенді 
таныпбілсе бұйырмасын.

Бір күні құлағы едірейіп шай ішіп отырған 
Ақшабекке әкесі:

– Биылғы жыл жақсы оқып шықсаң, дүние 
дүниеде қалсын, айтқаным айтқан, он мың теңге
нің белсебетін алып беремін, – деді. Әкесінің 
айтып ауыз жиып, солай деуіақ мұң екен, бұл 
ойынкүлкіні басы бүтін қойды. Бала болып 
далаға бейсеубат аттамайды. Елден бұрын тұрып, 
елдің соңынан жатады. Жатса да, тұрса да, жүрсе 
де, отырса да, қолында – кітап. Құшақтап ұйық
тайды, құшақтап тұрады.

Сол жылы айды аспанға шығарып, “удәрник” 
болды. Талайды көрген мұғалімдердің өзі мұ
ның сырын білмей, аузы ашылып қалды. Быдық 
директордан естіген мақтауы бір төбе. Дабысы 
жер жарды. Ал әкесі сөзін жұтпады.

– Түбінде бір жерден жарып шығасың, 
мәледес! – деп арқасынан қағып, бір айлығына су 
жаңа белсебет әкеліп, астына мінгізді.

Бұл белсебет басына қонар құттың басы 
болды. «Болар бала боғынан» дегендей, Ақшабек 
өз бизнесін ашып алды. Көшенің қарадомалақ
тарын кезекке иіріп қойып, бір айналдыратын 

да, қолдарындағы бесон теңгелерін 
қағып алатын. Елу теңге болса, 

он айналдырады шолақ көшені. 
Әдемі белсебетке мінгеніне олар 
мәз, қалтасына сыңғырлап ақша 

түскеніне бұл мәз.
«Дәніккен қарсақ құлағы

мен ін қазады» дегендей, 
әккі болған Ақшабек келе

келе үйдегі ағажеңгелері, 
түздегі ақсақалқарасақал
дар жолай бір шаруаға 
жұмсаса, беті бүлк етпей:

– Ақша бересің бе? – деп бір қадам аттап 
баспай, сарт ете қалатын болды.

Анау басын изесе, Ақшабек алақанына 
түкіріп:

– Қанша? – деп нақты бағасын сол жерде 
біліп алады. Обалына не керек, алатын тиын
тебені көңіліне қонса, ебелек қағып, шырайы 
кіріп, жұмсаған жақтың, тапсырған жұмыстың 
ебін тауып, есебін келтіріп таптұянақтай қылып 
орындайды. Артынан, сірә да, адам жүргізбейді.

Мектеп бітіретін жылы Ақшабек жалы 
күдірейіп, әкешешесіне төтесінен шарт қойды.

– Тестен ылғи бес алсам қанша бересіңдер?
деді.

Әкесі нәукиген, бадырақ көзімен бір қарады 
да, қабағы кіржиіп күбірлей қалды. Іштей есеп 
жүргізіп, санап отыр.

– Отыз... – деді бір кезде ұлына.
Ақшабек ыршып үсті.
– Отызақ па? Отыз мыңға бола басымды 

ауыртамын ба?! – деп шалқайды.
– Қой, әй, не сандалап отырсың? Құр мал

таңды езбе! Ақша далада жатыр ма, оңай болса 
тауып көрсейші... Әлде мен не, ақша туып 
жатыр дейсің бе? Одан қалды оқысаң өзің үшін, 

қарақан басың үшін... Алатын қатының, туатын 
балаң үшін... Менің басыма көктас қоймайсың. 
Ырымың жаман, – деді әкесі кілт ашуланып, 
қисық шәпкесін жерге ұрып.

– Ау, бар болғырау, одан артық бізде ақша 
жоқ қой... – деді шешесі күмілжіп.

– Оқымайақ адам болып жүргендер көп. 
Біреудің шарбағының қарын күреп, біреудің 
сиыр қорасын тазалап та күнелтуге болады... – 
деп Ақшабек енді кері бақты.

Жағы суалып, маңдайын қасыған әкесі шыны
мен ойланып қалды. Мына баласын оқыта алмаса, 
жанжағындағы досдұшпаны бетін шымшып 

күлмей ме? Таза масқара сонда болады. Тәйтік 
ұлының бетаузы күйелешкүйелеш, үстібасы 
шаңшаң болып, базарда арба сүйретіп, қапшық 
арқалап жүргенін көз алдына елестетіп, дымы 
құрыған әкесі:

– Жә, бас аман болсын, несие аламын. Бөліп
бөліп төлеп құтылармын, – деп байлауын айтты.
Жүз мың жете ме?

Ақшабектің көзі күлімдеп, жайнаң қағып, 
басын изеді. Нарық белгіленді – сауда бітті. 
Әукиген әке мен тәйтиген бала қол алысты.

Ақша дегенде уәдесіне тас берік Ақшабек 
ұйықтамадыжатпады, кітапқа жабысты, көз 
майын тауысты. Тест күні әлекедей жалаңдап 
жүз балл алып шықты. Тілкөзден сақтасын, 
әкесі нің ғана емес, бүкіл мектептің мақтанышына 
айналды. Грантты қанжығасына байлап, басынан 
күн, аяғынан ай туды.

Ақшаға алабөтен сүйіспеншілігі Ақшабекті 
адастырмады.

Қатарлары өкшесі тесіліп, табаны тозып жаяу 
жүргенде, еті тірі Ақшабек жиғантергенінің арқа
сында иномарка мінген. Құрдастарының тақымы 
шетелдік көлікке ендіенді тие бастағанда, бұл 
оқ бойы озып «Ақшабек и К» деген әжептәуір 

фирма ашып, табысты күреп жатқан. Айтқаны 
өтіп, атқаны жетіп тұрды.

– Ақшасы бар алып та жығар, шалып та  жығар. 
Ақшасыз адам – нөл. Қалтаң қалың болса төр 
сенікі... – деп мысқылдай күліп Ақшабек балала
ры ның құлағына күндекүн құйып отыратын.

Соңғы дағдарыс кімге келмеді. Жасыратыны 
жоқ, Ақшабекті де айналып өтпеген. Шаруасы 
аздап шайқалақтап тұрған. Әсіресе, соңғы бес
алты айда ақшалы қалтасының түбі қолпылдап, 
мойнына су кетіп жүрген.

– Жазда Ямайкаға жолдама әпермесең, 
магистратураны тастаймын, – деп кеше кенже 
баласы Франкбай телефонмен шарт қойған.

«Әй, бұл зәнталақ ақшаны далаға шашудан 
басқаны біле ме?!» деп Ақшабектің миы қатып 
кеткен. Бүгін екі хабар қабаттаса келді.

– Күйеу балаңызбен қосылдым... Сіз айтқан 
соң ғана... Уәде еткен сомаңызды салып жібе
ріңіз, – деді қызы Иенгүл.

– Бір жақсы қызметтің ұшы көрінді. Таласу
шы көп. Бәрі де тықпалап жатыр. Мен бірақ 
ұрайын, есепшотыма жүз мың аудар, – деді 
Лирбек олармен жағаласып.

Мыналардың жұмысын қалай бітіремін деп 
ойы он саққа бөлініп, басы қатып отырғанда 
тұңғышы Долларбек:

– Сүйінші, әке! Қызды болдым. «Бірінші 
немереме «Тайота» мінгізем» дегеніңіз қайда? 
Ақшасын салып жіберіңіз тездетіп... Бір 
делдалмен саудаласып қойдым... – деді айшайға 
қарамай.

– Ау, Долларжанау... – деді басы әңкітәкі 
болған Ақшабек айтар сөз таба алмай тұтығып.

– Атын кім қоямыз? – деді ұлы бастырмалатып.
Аузына  әпсәтте ештеңе түспеген Ақшабек 

шеке тамыры жарылардай солқылдап:
– Инфляция...– дей берді.
– Инфляция...

ерғали аБдулла

ИНФлЯЦИЯ

Суреттер ашық дереккөзден алынды


